КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Видз-му овмӧс вузӧс вӧчысьяслы видз-му овмӧс производстволӧн медшӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан пӧрадок йылысь

Коми Республикаса Веськӧдлан котыр шуис:
1. Вынсьӧдны Видз-му овмӧс вузӧс вӧчысьяслы видз-му овмӧс производстволӧн медшӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан пӧрадок содтӧд серти.

2. Лыддьыны вынтӧмӧн:

1) “2012 воӧ видз-му овмӧс тӧвар вӧчысьяслы видз-му овмӧс производстволӧн шӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан пӧрадок йылысь” Коми Республикаса Веськӧдлан котырлысь 2012 во тӧвшӧр тӧлысь 30 лунся 20 №-а шуӧм;

2) “2012 воӧ видз-му овмӧс тӧвар вӧчысьяслы видз-му овмӧс производстволӧн шӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан пӧрадок йылысь” Коми Республикаса Веськӧдлан котырлӧн 2012 во тӧвшӧр тӧлысь 30 лунся 20 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлысь 2012 во кӧч тӧлысь 14 лунся 385 №-а шуӧм;

3) “2012 воӧ видз-му овмӧс тӧвар вӧчысьяслы видз-му овмӧс производстволӧн шӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан пӧрадок йылысь” Коми Республикаса Веськӧдлан котырлӧн 2012 во тӧвшӧр тӧлысь 30 лунся 20 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлысь 2012 во вӧльгым тӧлысь 22 лунся 505 №-а шуӧм.
3. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысь А.А. Буровлы.

4. Тайӧ шуӧмыс вынсялӧ сійӧс примитан лунсянь, паськалӧ 2013 вося тӧвшӧр тӧлысь 1 лунсянь артмӧм инӧда йитӧдъяс вылӧ, да уджалӧ сэк, кор Россия Федерацияса Веськӧдлан котыр сетӧ Коми Республикаса республиканскӧй сьӧмкудлы сьӧм могъяс вылӧ, кутшӧмъясӧс урчитӧма тайӧ шуӧмӧн ӧнія финансӧвӧй воын.
Коми Республикаса Юралысь




       В. Гайзер
Сыктывкар

2013 вося урасьӧм тӧлысь 19 лун 
41 №

ВЫНСЬӦДӦМА 
Коми Республикаса Веськӧдлан котырлӧн 

2013 во урасьӧм тӧлысь 19 лунся 41 №-а шуӧмӧн

(содтӧд)
Видз-му овмӧс вузӧс вӧчысьяслы видз-му овмӧс производстволӧн медшӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан 
ПӦРАДОК
1.  Тайӧ Пӧрадокыс индӧ, кыдзи сетны видз-му овмӧс вузӧс вӧчысьяслы, аспом подсобнӧй овмӧс нуӧдысь граждана кындзи (водзӧ – видз-му овмӧс вузӧс вӧчысьяс), кодъясӧс лыддьӧны татшӧмъясӧн “Видз-му овмӧс сӧвмӧдӧм йылысь” 2006 во ӧшым тӧлысь 29 лунся 264-ФЗ №-а Федеральнӧй оланпас серти,  видз-му овмӧс производстволӧн медшӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь,  канмусянь отсӧг (водзӧ лӧсялӧмӧн - канмусянь отсӧг, субсидияяс), мый урчитӧма Россия Федерацияса шуӧмъясӧн:
“2006-2010 вояс вылӧ да  2013 вося кадколаст вылӧ видз-му овмӧс муяслысь да агроландшафтлысь вынсӧ видзӧм да бурмӧдӧм кыдзи  Россиялӧн национальнӧй эмбур» торъя мога федеральнӧй  уджтас йылысь” 2006 во урасьӧм тӧлысь 20 лунся 99 №-а;
“Федеральнӧй сьӧмкудйысь Россия Федерацияса субъектъяслӧн сьӧмкудъяслы племеннӧй скӧт видзӧм вылӧ субсидияяс сетӧм да юклӧм йылысь” 2012 во ӧшым тӧлысь 4 лунся 1257 №-а;
“Федеральнӧй сьӧмкудйысь Россия Федерацияса субъектъяслӧн сьӧмкудъяслы маточнӧй ыж да кӧза юр лыд, войвывса кӧр юр лыд, маралъяс да табунъясӧн яя вӧв юр лыд содтӧм вылӧ субсидияяс сетӧм да юклӧм йылысь” 2010 во ӧшым тӧлысь 4 лунся 1258 №-а; 

«Федеральнӧй сьӧмкудйысь Россия Федерацияса субъектъяслӧн сьӧмкудъяслы быдмӧг быдтан торъя юкӧнувъяслы отсӧг сетӧм вылӧ субсидияяс сетан да юклан правилӧяс вынсьӧдӧм йылысь»  2012 во ӧшым тӧлысь 12 лунся 1295 №-а;
“Федеральнӧй сьӧмкудйысь Россия Федерацияса субъектъяслӧн сьӧмкудъяслы 1 литра (килограмм) вузӧс йӧв вузалӧмысь видз-му овмӧс вузӧс вӧчысьяслы рӧскод юкӧн бергӧдӧм вылӧ субсидияяс сетан да юклан правилӧяс вынсьӧдӧм йылысь”  2012 во ӧшым тӧлысь 22 лунся 1370 №-а;
“Федеральнӧй сьӧмкудйысь Россия Федерацияса субъектъяслӧн сьӧмкудъяслы быдмӧг быдтан юкӧнын видз-му овмӧс вузӧс вӧчысьяслы йитчытӧм отсӧг сетӧм вылӧ субсидияяс сетан да юклан правилӧяс вынсьӧдӧм йылысь”  2012 во ӧшым тӧлысь 27 лунся 1431 №-а.
2. Видз-му овмӧс вузӧс вӧчысьяслы канмусянь отсӧг сетсьӧ татшӧм туйвизьяс серти:

а) химизация средствояс ньӧбӧм вылӧ рӧскод юкӧн компенсируйтӧм;

б) племеннӧй скӧт видзӧмлы отсӧг сетӧм;

в) войвывса кӧр юр лыд содтӧмын рӧскод юкӧн бергӧдӧм;

г) быдмӧг быдтӧмын торъя юкӧнувлы отсӧг сетӧм;

д)  1 литра (килограмм) вузӧс йӧв вузалӧмысь рӧскод юкӧн бергӧдӧм;

е)  быдмӧг быдтан юкӧнын йитчытӧм отсӧг сетӧм.

3. Видз-му овмӧс вузӧс вӧчысьясӧс бӧръян критерийясӧн, кодъяслӧн эм инӧд босьтны субсидияяс, лоӧны:

тайӧ Пӧрадоклӧн 4-9 пунктъясын индӧм субсидияяс сетанноглы кутчысьӧм;

видз-му овмӧс вузӧс вӧчысьясӧн Министерствоӧ видз-му овмӧс вузӧс вӧчысьяслӧн финансово-экономическӧй состояние йылысь ӧнія волы локтан воысь отчёт сетӧм Коми Республикаса видз-му овмӧс да сёян-юан министерстволӧн нормативнӧй инӧда актӧн урчитан кадколастӧ форма серти, кутшӧмӧс вынсьӧдӧма Россия Федерацияса видз-му овмӧс министерствоӧн. 

4. Химизация средствояс ньӧбӧм вылӧ рӧскод юкӧн компенсируйтӧм вылӧ субсидия сетан условие - видз-му овмӧс вузӧс вӧчысьяслӧн эмӧсь вынсьӧдӧм кӧдзӧм муяс, кутшӧмъясӧн вӧдитчӧны найӧ видз-му овмӧс культураяс быдтӧм вылӧ, кодъяслысь лыддьӧгсӧ урчитӧ Россия Федерацияса видз-му овмӧс министерство. Видз-му овмӧс вузӧс вӧчысьяслы субсидияяссӧ сетӧны Россия Федерацияса видз-му овмӧс министерствоӧн вынсьӧдӧм видз-му овмӧс культураяс вынсьӧдӧм кӧдзӧм муяслӧн 1 гектар вылӧ ставка серти.

5. Племеннӧй скӧт видзӧм вылӧ субсидия сетан условиеясӧн лоӧны:

видз-му овмӧс вузӧс вӧчысьясӧс лыддьӧгӧ пыртӧм, кутшӧмӧс вынсьӧдӧма Коми Республикаса Веськӧдлан котырлӧн корӧм серти Россия Федерацияса видз-му овмӧс министерствоӧн, - кор субсидия сетӧны тайӧ пунктса “а” да “б” пунктувъясӧн урчитӧм могъяс вылӧ;

видз-му овмӧс вузӧс вӧчысьясӧн племеннӧй бык-производительясӧс ньӧбӧм, сы лыдын импорт серти, - кор субсидия сетӧны тайӧ пунктса “в” пунктулӧн урчитӧм могъяс вылӧ;

видз-му овмӧс вузӧс вӧчысьясӧн племеннӧй гырысь том скӧт ньӧбӧм, сы лыдын импорт серти, - кор субсидия сетӧны тайӧ пунктса “г” пунктулӧн урчитӧм могъяс вылӧ;

видз-му овмӧс вузӧс вӧчысьясӧн племеннӧй бык-производительяслысь кӧйдыс ньӧбӧм, сы лыдын импорт серти, - кор субсидия сетӧны тайӧ пунктса “д” пунктулӧн урчитӧм могъяс вылӧ.

Племеннӧй скӧт видзӧм вылӧ субсидия сетсьӧ ставкаяс серти, мый вынсьӧдӧма Министерстволӧн нормативнӧй инӧда актӧн:

а) видз-му овмӧс вузӧс вӧчысьяслы – йӧв вылӧ скӧт быдтӧм могысь племеннӧй маточнӧй видз-му овмӧс скӧт юр лыд видзӧм вылӧ вонас 1 условнӧй юр вылӧ ставка серти (1 мӧс вылӧ арталӧмӧн, коді вайис отчётнӧй финансӧвӧй воын ловъя куканьӧс);

б) видз-му овмӧс скӧт искусственнӧя тырсьӧдан организацияяслы – 16 тӧлысьысь ыджыдджык племеннӧй йӧв да яй вылӧ скӧт быдтӧм могысь бык-производительясӧс видзӧм вылӧ, кодъясӧс видлалӧма потомстволӧн качество серти либӧ тайӧ качествосӧ донъялӧны на, 1 юр вылӧ ставка серти.

в) видз-му овмӧс скӧт искусственнӧя тырсьӧдан организацияяслы – йӧв да яй вылӧ скӧт быдтӧм могысь племеннӧй стадаясысь племеннӧй бык-производительясӧс ньӧбӧм вылӧ, кодъясӧс пасйӧма канмусянь племеннӧй регистрын, а сідзжӧ импорт кузя  1 кг  ловъя сьӧктаысь ставка серти;

г) видз-му овмӧс вузӧс вӧчысьяслы – йӧв да яй вылӧ скӧт быдтӧм могысь племеннӧй стадаясысь племеннӧй гырысь том скӧт ньӧбӧм вылӧ, кодъясӧс пасйӧма канмусянь племеннӧй регистрын, а сідзжӧ импорт кузя  ставка серти 1 кг  ловъя сьӧктаысь;

д) видз-му овмӧс скӧт искусственнӧя тырсьӧдан организацияяслы – йӧв да яй вылӧ скӧт быдтӧм могысь племеннӧй бык-производительяслысь кӧйдыс ньӧбӧм вылӧ, сы лыдын импорт серти,  кодъясӧс видлалӧма потомстволӧн качество серти, ставка серти 1 дозаысь.
6. Войвывса кӧр юр лыд содтӧм кузя рӧскод юкӧн бергӧдӧм вылӧ  субсидия (водзӧ – войвывса кӧр видзӧмлы отсӧг сетӧм вылӧ субсидия) сетан условиеӧн лоӧ видз-му овмӧс тӧвар вӧчысьяслӧн войвывса кӧр юр лыд ӧнія финансӧвӧй во заводитчӧм вылӧ, кодъяслӧн лыдыс артавсьӧ Федеральнӧй канму статистика службалӧн сетӧм лыдпасъяс серти.

Войвывса кӧр видзӧм вылӧ субсидия сетігӧн вӧдитчӧны татшӧм формулаӧн:

кӧні:

Cі – субсидия, мый сетсьӧ і  видз-му овмӧс вузӧс вӧчысьлы, шайт;

V – сьӧм ыджда, мыйта сетӧны федеральнӧй сьӧмкудйысь Коми Республикаса республиканскӧй сьӧмкудлы войвывса кӧр видзӧм вылӧ, шайт;

ОП – Коми Республикаса видз-му овмӧс вузӧс вӧчысьяслӧн войвывса кӧр юр лыд ӧнія финансӧвӧй во заводитчӧм вылӧ Федеральнӧй канму статистика службалӧн сетӧм лыдпасъяс серти, юр лыд;

Пі – і видз-му овмӧс вузӧс вӧчысьлӧн войвывса кӧр юр лыд ӧнія финансӧвӧй во заводитчӧм вылӧ Федеральнӧй канму статистика службалӧн сетӧм лыдпасъяс серти, юр лыд.

7.  Быдмӧг быдтан торъя юкӧнувъяслы отсӧг вылӧ субсидия сетан условиеясӧн лоӧны:

видз-му овмӧс вузӧс вӧчысьясӧн организацияяслысь, кодъяс уджалӧны кӧйдысъяс вӧчӧмын да (либӧ) найӧс кӧдзны дасьтӧмын (найӧс кӧдзны дасьтӧмын тыр технология циклӧн видз-му овмӧс быд культура кузя примитӧм технология серти) либӧ йӧзлысь, кодъясӧс уполномочитӧма тайӧ организацияясӧн,  видз-му овмӧс  культуралысь элитнӧй  кӧйдыс ньӧбӧм лыддьӧг серти, кутшӧмӧс вынсьӧдӧма  Россия Федерацияса видз-му овмӧс министерствоӧн;

Ылі Войвыв да сыкӧд ӧткодялӧм районъясӧ кӧрым культура быдтӧм вылӧ кӧйдыс вайӧмсӧ тӧд вылын кутӧмӧн лыддьӧг серти, мый вынсьӧдӧ Россия Федерацияса видз-му овмӧс министерство, Ылі Войвыв районъясын да сыкӧд ӧткодялӧм местаясын, кӧні оз быдтыны кӧйдыссӧ вӧр-ва да климат условиеяс понда, кутшӧмъяслысь лыддьӧгсӧ вынсьӧдӧ Россия Федерацияса видз-му овмӧс министерство, видз-му овмӧс вузӧс вӧчысьясӧн кӧйдыс ньӧбӧм.
Быдмӧг быдтан торъя юкӧнувъяслы отсӧг вылӧ субсидияяс сетӧны видз-му овмӧс вузӧс вӧчысьяслы ставка серти, мый урчитӧма Россия Федерацияса видз-му овмӧс министерствоӧн:

а)  элитнӧй  кӧйдыс ньӧбӧм вылӧ рӧскод юкӧн бергӧдӧм могысь - 1 тонна кӧйдысысь либӧ 1 кӧдзан кӧйдыс единицаысь (кӧйдыс кӧдзан норма – гектар вылӧ штука) ставка серти;

б) Ылі Войвыв да сыкӧд ӧткодялӧм районъясӧ кӧрым культура быдтӧм вылӧ вайӧмсӧ тӧд вылын кутӧмӧн кӧйдыс ньӧбӧм вылӧ рӧскод юкӧн бергӧдӧм могысь - ставка кузя, мый арталӧма кӧйдыс ньӧбӧм вылӧ да сійӧс вайӧм вылӧ рӧскодысь прӧчентӧн;
8. Видз-му овмӧс вузӧс вӧчысьяслы 1 литра (килограмм) вузӧс йӧв вузалӧмысь рӧскод юкӧн бергӧдӧм вылӧ  субсидия сетан условиеясӧн лоӧны:

йӧв вылӧ быдтан мӧс юр лыд, кодъяслӧн лыдыс урчитсьӧ ӧнія финансӧвӧй во заводитчӧм вылӧ Федеральнӧй канму статистика службалӧн сетӧм лыдпасъяс серти;

Коми Республика мутасын медвылыс сорта йӧв да первой сорта йӧв вӧчӧм, вузалӧм да (либӧ) асшӧрысь переработайтӧм (2013 да 2014 вояс чӧжӧн) йӧв ӧткодялан петкӧдласъяс серти, кутшӧмъясӧс урчитӧ Россия Федерацияса видз-му овмӧс министерство;

1 литра (килограмм) вузӧс йӧв вузалӧмысь рӧскод юкӧн бергӧдӧм вылӧ, мый вылӧ сьӧмӧн могмӧдан источникнас лоӧ субсидия, сьӧм сетан критерийясӧ кутчысьӧм,  кутшӧмӧс артыштӧма федеральнӧй сьӧмкудйысь Россия Федерацияса субъектъяслӧн сьӧмкудъяслы 1 литра (килограмм) вузӧс йӧв вузалӧмысь видз-му овмӧс вузӧс вӧчысьяслы рӧскод юкӧн бергӧдӧм вылӧ субсидияяс сетан да юклан правилӧяслӧн 5 пунктӧн, мый вынсьӧдӧма Россия Федерацияса Веськӧдлан котырлӧн  2012 во ӧшым тӧлысь 22 лунся 1370 №-а шуӧмӧн.

1 литра (килограмм) вузӧс йӧв вузалӧмысь рӧскод юкӧн бергӧдӧм вылӧ субсидияяссӧ сетӧны видз-му овмӧс вузӧс вӧчысьяслы, кодъяс йӧвсӧ вузалӧны да (либӧ) сійӧс асшӧрысь переработайтӧны Министерствоӧн индӧм ставка серти.

9.  Быдмӧг быдтан юкӧнын йитчытӧм отсӧг сетӧм вылӧ субсидияяс сетан условиеӧн лоӧ видз-му овмӧс вузӧс вӧчысьясӧн рӧскод, кодӧс веськӧдӧма, медым:

нуӧдны агротехнология уджъяс;

кыпӧдны видз-му овмӧс производстволысь экология боксянь безопасносьт тшупӧдсӧ;

бурмӧдны мулысь вынсӧ да качествосӧ.

Быдмӧг быдтан юкӧнын йитчытӧм отсӧг сетӧм вылӧ субсидияяссӧ сетӧны видз-му овмӧс вузӧс вӧчысьяслы видз-му овмӧс культураяс кӧдзӧм муяслӧн 1 гектар вылӧ ставка серти, кутшӧмӧс индӧ Министерство.

10. Медым босьтны субсидияяс видз-му овмӧс вузӧс вӧчысьяс сетӧны Министерствоӧ:
тайӧ Пӧрадоклӧн 4 -7, 9 пунктъясын индӧм случайяс дырйи - колана субсидияяс йылысь справка-рӧштшӧт (водзӧ – справка-рӧштшӧт) форма серти да документъяс Министерстволӧн нормативнӧй инӧда актӧн урчитӧм лыддьӧг серти  да кадколастӧ.

тайӧ Пӧрадоклӧн 8 пунктын индӧм случайяс дырйи -  справка-рӧштшӧт Министерстволӧн нормативнӧй инӧда актӧн урчитӧм форма серти да документъяс, кутшӧмъяслысь лыддьӧгсӧ, лӧсьӧдан формасӧ да пӧрадоксӧ урчитӧ Россия Федерацияса видз-му овмӧс министерство.

11. Тайӧ Пӧрадоклӧн 10 пункт серти видз-му овмӧс вузӧс вӧчысьясӧн сетӧм  документъяс воан лунӧ Министерство:

а) пасйӧ документъяссӧ налӧн воан пӧрадокын пасъян журналын, кодӧс номеруйтсьӧ, шнуруйтсьӧ да эскӧдсьӧ Министерстволӧн печатьӧн;

б) прӧверяйтӧ документъяссӧ сы серти:

тырвыйӧ-ӧ документъясыс;

абу-ӧ веськӧдӧмъяс, тшыкӧдӧмъяс, помаркаяс, мыйяс сьӧктӧдӧны найӧс лыддьӧмсӧ;
в) дасьтӧ видз-му овмӧс вузӧс вӧчысьясӧн Министерствоӧ видз-му овмӧс вузӧс вӧчысьяслӧн финансово-экономическӧй состояние йылысь ӧнія волы локтан воысь отчёт сетӧм йылысь юӧръяс, да содтӧ индӧм юӧръяссӧ документъяс дорӧ.

Министерство дасьтӧ да ыстӧ видз-му овмӧс вузӧс вӧчысьяслы примитӧм документъяс пасъян лунсянь 2 уджалан лунысь абу дырджык кадколастӧ  документъяс видлавны примитӧм йылысь либӧ найӧс примитны ӧткажитӧм йылысь уведомление помкаяс индӧмӧн, мый лои подулӧн ӧткажитӧм вылӧ.

12. Министерствоӧ справка-рӧштшӧтъяс да тайӧ Пӧрадоклӧн 10 пунктын индӧм документъяс сетан лунӧн лыддьӧны Министерствоын найӧс пасъян лун. Справка-рӧштшӧтъяс да документъяс пасъян лунӧ видз-му овмӧс вузӧс вӧчысьлы, найӧс петкӧдлысьлы, сетӧны примитӧм справка-рӧштшӧтъяслысь да документъяслысь лыддьӧг индӧмӧн расписка Министерствоӧ налысь воан кадпассӧ пасйӧмӧн.

Тайӧ Пӧрадоклӧн 10 пунктын индӧм справка-рӧштшӧтъяссӧ да документъяссӧ видз-му овмӧс вузӧс вӧчысь вермӧ сетны электроннӧй документ копияясӧн, кодъясӧс кырымалӧны электроннӧй цифровӧй кырымпасӧн, “Ӧтуввез” юӧртана-телекоммуникационнӧй везйӧн вӧдитчӧмӧн, Канму да муниципальнӧй услугаяс (уджъяс) ӧтувъя портал пыртӧмӧн. Сэки индӧм справка-рӧштшӧтъяссӧ да документъяссӧ пасйӧ Министерствосянь уполномочитӧм уджалысь Министерствоӧ налӧн воан лунӧ. Примитӧм справка-рӧштшӧтъяслысь да документъяслысь лыддьӧг да Министерствоӧ  налӧн воан кадпас индӧмӧн распискасӧ, кутшӧмъясӧс ыстӧны “Ӧтуввез” юӧртана-телекоммуникационнӧй вез пыр, Канму да муниципальнӧй услугаяс (уджъяс) ӧтувъя портал пыртӧмӧн, Министерство мӧдӧдӧ видз-му овмӧс вузӧс вӧчысьлы пошта пыр документъясын индӧм инпас серти 2 уджалан лун чӧжӧн найӧс пасъян лунсянь.

Сэк, кор тайӧ Пӧрадоклӧн 10 пунктын индӧм справка-рӧштшӧтъяссӧ да документъяссӧ ыстӧны пошта йитӧд организация, мукӧд организация пыр, кодъяс збыльмӧдӧны корреспонденция вайӧмсӧ, индӧм справка-рӧштшӧтъяссӧ да документъяссӧ пасйӧ Министерствосянь уполномочитӧм уджалысь Министерствоӧ налӧн воан лунӧ. Примитӧм справка-рӧштшӧтъяслысь да документъяслысь лыддьӧг да Министерствоӧ  налӧн воан кадпас индӧмӧн распискасӧ, кутшӧмъясӧс ыстӧны пошта йитӧд организация, мукӧд организация пыр, кодъяс збыльмӧдӧны корреспонденция вайӧмсӧ, Министерство мӧдӧдӧ видз-му овмӧс вузӧс вӧчысьлы пошта пыр документъясын индӧм инпас серти 2 уджалан лун чӧжӧн найӧс пасъян лунсянь.

13. Видз-му овмӧс вузӧс вӧчысьлы справка-рӧштшӧтъяс да документъяс видлавны примитӧм йылысь уведомление ыстан лунсянь 12 уджалан лун чӧжӧн Министерство:

видлалӧ найӧс;

эскӧдӧ справка-рӧштшӧтъяс, примитӧ субсидия сетӧм йылысь помшуӧм да сетӧ справка-рӧштшӧтъяссӧ Федеральнӧй казначействолӧн Коми Республикаын веськӧдланінӧ субсидия вуджӧдӧм вылӧ мынтысян документъясӧн ӧтув урчитан ногӧн оформитӧмӧн, субсидия быд босьтысь кузя либӧ примитӧ  субсидия сетны ӧткажитӧм йылысь помшуӧм тайӧ Пӧрадоклӧн 15 пунктын индӧм подувъяс серти;

юӧртӧ видз-му овмӧс вузӧс вӧчысьлы субсидия сетӧм либӧ сійӧс сетны ӧткажитӧм йылысь ӧткажитан помкаяс индӧмӧн;

пыртӧ пасъян журналӧ примитӧм помшуӧм йылысь пасйӧд.

Журнал пасъян формаяссӧ, документъяс видлавны примитӧм йылысь, субсидия сетӧм йылысь, документъяс видлавны примитӧмын ӧткажитӧм йылысь, субсидия сетны ӧткажитӧм йылысь уведомлениеяссӧ урчитӧны Министерстволӧн нормативнӧй инӧда актӧн.

14. Документъяс видлавны примитӧмын ӧткажитан помкаясӧн лоӧны:

а) сетӧны оз тыр документъяс, кутшӧмъясӧс урчитӧма тайӧ Пӧрадоклӧн 10 пунктӧн;
б) сетӧны документъяс, кӧні эм веськӧдӧмъяс, тшыкӧдӧмъяс, помаркаяс, мыйяс сьӧктӧдӧны найӧс лыддьӧмсӧ.

15. Субсидияяс сетны ӧткажитан помкаясӧн лоӧны:

а) видз-му овмӧс вузӧс вӧчысь сетӧ документъяс, кодъяс серти абу инӧд босьтны субсидияяс тайӧ Пӧрадок серти;

б) эрдӧдӧны справка-рӧштшӧтын абу стӧч юӧръяс, кор  эскӧдӧны сійӧс;
в) абу отчётыс, кутшӧмӧс колӧ сетны видз-му овмӧс вузӧс вӧчысьлы Министерствоӧ видз-му овмӧс вузӧс вӧчысьяслӧн финансово-экономическӧй состояние йылысь ӧнія волы локтан воысь.

16. Видз-му овмӧс вузӧс вӧчысь, кодлы воис документъяс видлавны примитӧмын ӧткажитӧм йылысь уведомление тайӧ Пӧрадоклӧн 14 пунктӧн урчитӧм подувъяс серти, вермӧ выльысь шыӧдчыны аддзӧм тырмытӧмторъяс бырӧдӧм бӧрын тайӧ Пӧрадоклӧн 10 пунктын индӧм кадколастӧ.

Видз-му овмӧс вузӧс вӧчысь, кодлы воис субсидия сетны ӧткажитӧм йылысь уведомление тайӧ Пӧрадоклӧн 15 пунктса “б” да “в” пунктувъясӧн урчитӧм подувъяс серти, вермӧ выльысь шыӧдчыны аддзӧм тырмытӧмторъяс бырӧдӧм бӧрын тайӧ Пӧрадоклӧн 10 пунктын индӧм кадколастӧ.

Рӧскод вылӧ сьӧмсӧ сетӧ Министерство справка-рӧштшӧтъяс, кутшӧмъясӧс сетӧма Федеральнӧй казначействолӧн Коми Республикаын веськӧдланiнӧ, да документъяс подув вылын тайӧ Пӧрадоклӧн 10 пунктын индӧм лыддьӧг серти, сьӧмкуд ассигнованиеяс мында, мый торйӧдӧма тайӧ могъяс вылӧ  Коми Республикаса республиканскӧй сьӧмкудлы ӧчереднӧй финансӧвӧй во вылӧ.

18. Канмусянь отсӧг сетӧм вылӧ федеральнӧй сьӧмкудйысь сетӧм субсидияяссӧ вуджӧдӧны Министерстволӧн лицевӧй тшӧт вылысь, кутшӧмӧс восьтӧма  Федеральнӧй казначействолӧн Коми Республикаса веськӧдланiнын, быд квартал видз-му овмӧс вузӧс вӧчысьяслӧн тшӧтъяс вылӧ отчётнӧй кварталлӧн локтан тӧлысся 25 лунысь оз сёрджык тайӧ Пӧрадоклӧн 10 пунктын индӧм документъяс подув вылын.

19. Федеральнӧй сьӧмкудйысь босьтӧм сьӧмыс, кутшӧмӧс урчитӧма  канму отсӧг вылӧ, лоӧ торъя могаӧн да сiйӧс оз позь видзны  мӧд мог вылӧ.

Сэк, кор видз-му овмӧс вузӧс вӧчысь торкӧ тайӧ Пӧрадокӧн урчитӧм субсидия босьтан условиеяссӧ, субсидия сьӧмсӧ колӧ бӧр бергӧдны налы ас кӧсйӧм серти торкаланногсӧ эрдӧдан лунсянь 30 календарнӧй лунӧн либӧ кор ӧткажитӧны, сэки судебнӧя Россия Федерацияса оланпастэчас серти.

20. Тайӧ Пӧрадок олӧмӧ пӧртӧм могысь Министерствоӧн примитӧм нормативнӧй инӧда актъяс йӧзӧдӧны урчитан пӧрадокӧн «Öтуввез» юӧртана-телекоммуникационнӧй сайтын Министерстволӧн официальнӧй сайтын найӧс  примитан лунсянь 3 уджалан лун чӧжӧн.
Н. Воробьева - 16 076 пас

